
TILKYNNING UM PERSÓNUVERND 

 
 

Hver við erum 
 

Við erum Lloyd's Insurance Company S.A. (hér eftir nefnt „Lloyd's Europe“), 
vátryggingafyrirtæki með starfsleyfi og undir eftirliti Seðlabanka Belgíu (NBB) og undir eftirliti 
belgíska fjármálaeftirlitsins (FSMA). Fyrirtækið hefur lögheimili að Place du Champ de Mars 
5, Bastion Tower, 14th floor, 1050 Ixelles, Belgíu. Fyrirtækis-/VSK-númer félagsins er BE 
0682.594.839, RPR/RPM, Brussel. LIC er dótturfyrirtæki að fullu í eigu Society of Lloyd's, 1 
Lime Street, London, EC3M 3HA, Bretlandi („Society of Lloyd's“). 
 
Persónuupplýsingar þínar sem við vinnum með 
 
Við söfnum og notum viðeigandi upplýsingar um þig til að veita þér vátryggingarvernd þína, 
eða þá vátryggingarvernd sem þú nýtur, og til að uppfylla lagalegar skyldur okkar og skyldur 
annarra í vátryggingakeðjunni. 

Á meðal upplýsinganna eru nafn þitt, heimilisfang og upplýsingar um hvernig við getum haft 
samband við þig auk annarra upplýsinga sem við söfnum um þig í tengslum við 
vátryggingarvernd þína eða þá vátryggingarvernd sem þú nýtur. Þar á meðal kunna að vera 
tilteknir flokkar persónuupplýsinga, svo sem upplýsingar um heilsufar þitt og mögulega 
refsidóma. 

Ástæður þess að við söfnum persónuupplýsingum þínum og lagalegur grundvöllur 
vinnslunnar 

Við söfnum og notum persónuupplýsingar þínar til að veita þér vátryggingarverndina. 
Lagagrundvöllurinn er efndir samningsins við þig sem skráðan aðila og hlítni við lagalegar 
skyldur, þ.m.t. samkvæmt vátrygginga- og skattalögum. 

Að því er varðar vinnslu viðkvæmra persónuupplýsinga um heilsufar er hinn almenni 
lagagrundvöllur reistur á samþykki, nema réttur samkvæmt landslögum myndi slíkan 
lagagrundvöll. 

Við vinnslu persónuupplýsinga um barn er lagagrundvöllurinn reistur á samþykki sem sá sem 
ber foreldraábyrgð á barninu hefur veitt eða heimilað.  

Einnig kunnum við að vinna með persónuupplýsingar þínar til að koma í veg fyrir og uppgötva 
svik, en þá mynda lögmætir hagsmunir lagagrundvöllinn. 

Hverjum við deilum persónuupplýsingum þínum með 

Vátryggingar virka á þann hátt að upplýsingum þínum kann að vera deilt með og þær notaðar 
af nokkrum þriðju aðilum í vátryggingageiranum (innan og utan Evrópska efnahagssvæðisins 
(EES)). Þar á meðal kunna að vera vátryggjendur, vátryggingaumboðsmenn eða 
vátryggingamiðlarar, endurtryggjendur, tjónafulltrúar, undirverktakar, eftirlitsstofnanir, 
löggæslustofnanir, stofnanir sem hafa með höndum að uppgötva og koma í veg fyrir svik og 
glæpi og gagnagrunnar vegna skyldutrygginga. Við munum aðeins miðla persónuupplýsingum 
þínum í tengslum við hina veittu vátryggingarvernd og aðeins að því marki sem þörf er á og 
heimilt samkvæmt lögum. 

Af og til gætum við þurft að deila persónuupplýsingum þínum með þriðju aðilum utan EES og 
munum við þá alltaf gera ráðstafanir til að tryggja að allri upplýsingamiðlun milli landa sé 
vandlega stýrt til að vernda réttindi þín og hagsmuni: 

• Við munum aðeins miðla persónuupplýsingum þínum til landa sem viðurkennt er að veiti 
fullnægjandi réttarvernd eða þar sem við teljum að aðrar ráðstafanir hafi verið gerðar til að 
tryggja persónuvernd þína. 

• Miðlun upplýsinga til þjónustuveitenda og annarra þriðju aðila er alltaf vernduð með 
samningsbundnum skuldbindingum og frekari ráðstöfunum þegar við á. 

• Allar upplýsingabeiðnir sem berast okkur frá löggæsluyfirvöldum eða eftirlitsaðilum verða 
vandlega skoðaðar áður en persónuupplýsingar eru veittar. 

 
Hve lengi við geymum upplýsingar þínar 

Við geymum persónuupplýsingar þínar ekki lengur en nauðsynlegt er til að veita viðkomandi 
vátryggingu eða til að uppfylla skyldur okkar samkvæmt lögum og reglum. 

Við munum eyða persónuupplýsingum þínum á öruggan hátt ef engin gild viðskiptaástæða er 
til að geyma þær. Í undantekningartilvikum kunnum við að varðveita persónuupplýsingar þínar 
í lengri tíma ef við teljum möguleika á málaferlum, kvartanir berast eða önnur gild 
viðskiptaástæða liggur því til grundvallar að gagnanna geti verið þörf í framtíðinni. 
 
Upplýsingar sem þú veitir okkur um aðra einstaklinga 

Ef þú veitir okkur (eða vátryggingaumboðsmanni þínum eða vátryggingamiðlara) upplýsingar 
um aðra einstaklinga ber þér að tryggja að þessir einstaklingar fái þessa tilkynningu um 
persónuvernd í hendur.  

Kvartanir, að hafa samband við okkur og eftirlitsaðila og réttindi þín 
 
Viljir þú vita hvernig við notum upplýsingar þínar eða skoða eintak af persónuverndarstefnu 
okkar í heild sinni skaltu vinsamlegast hafa samband við okkur með því að senda tölvupóst á 
LloydsEurope.DataProtection@lloyds.com eða skoða persónuverndarstefnuna á vefsíðunni 
https://www.lloydseurope.com, þar sem finna má ítarlegar upplýsingar. 

Þú hefur eftirfarandi réttindi í tengslum við þær upplýsingar sem við geymum um þig:  

rétt á því að fá aðgang að, lagfæra, eyða, takmarka vinnslu, flytja eigin gögn, andmæla og 
afturkalla samþykki. 

Hyggist þú nýta réttindi þín þarftu að hafa samband við vátryggingaumboðsmanninn eða 
vátryggingamiðlarann sem afgreiddi vátryggingu þína, með eftirfarandi samskiptaleið: 

[Setja inn nafn, netfang og tengiliðaupplýsingar vátryggingaumboðsmanns eða 
vátryggingamiðlara sem afgreiddi samninginn.] 

Þú átt rétt á að leggja fram kvörtun hjá þar til bæru persónuverndaryfirvaldi, en við hvetjum þig 
til að hafa samband við okkur áður en þú gerir það. 

Samþykki 

Til vinnslu heilsufars- eða erfðafræðilegra persónuupplýsinga og vinnslu persónuupplýsinga 
barna yngri en 16 ára í tengslum við vátryggingarverndina mun vátryggingaumboðsmaðurinn 
eða vátryggingamiðlarinn sem afgreiddi samninginn óska eftir samþykki þínu með 

samþykkiseyðublaði vegna persónuverndar, nema í löndum þar sem lög kveða á um rétt til 
vinnslu viðkvæmra heilsufarsupplýsinga vegna vátrygginga. 

Vinnsla persónuupplýsinga um barn er lögmæt ef sá sem ber foreldraábyrgð á barninu veitir 
eða heimilar samþykki.  

Aðildarríkjum er heimilt að kveða á um lægri aldur í lögum í þessu samhengi að því tilskildu 
að slíkur lægri aldur sé ekki undir 13 árum. 

Það er undir þér komið hvort þú veitir okkur samþykki þitt, en ef þú gerir það ekki eða afturkallar 
samþykki þitt getur það haft áhrif á getu okkar til að veita vátryggingarverndina sem þú nýtur 
góðs af og komið í veg fyrir að við veitum þér verndina eða afgreiðum kröfur þínar. 

Upplýsingar um hvernig má hafa samband við persónuverndarfulltrúa 

Vakni spurningar um persónuvernd sem þú telur að við getum svarað skaltu hafa samband 
við persónuverndarfulltrúa okkar:  

Data Protection Officer 

Lloyd's Insurance Company S.A. 
Bastion Tower 
Place du Champ de Mars 5 
1050 Bruxelles 
Belgium 

Netfang: LloydsEurope.DataProtection@lloyds.com 

 

 

 
LBS0046D. 
17.03.2023 

 

mailto:LloydsEurope.DataProtection@lloyds.com

